
 
 

ᐱᕙᓪᓕᐊᔪᓕᕆᔨᓄᑦ ᑐᓴᕋᑦᓴᖅ 
 

 
ᓯᕗᓕᖅᑎ ᐋᕆᐊᒃ ᐅᖃᓕᒪᓛᑐᖅ ᓯᒪᓐᔅ ᐅᖃᓕᒪᑎᑦᓯᕙᑦᑐᓂ ᑲᓇᑕᒥ 

ᑲᑐᔾᔨᖃᑎᒌᑦᑎᖏᑦ ᑲᑎᒪᕕᖓᓂ  
 
ᐃᖃᓗᐃᑦ, ᓄᓇᕗᑦ (ᐋᒃᑐᐸ 6, 2009) – ᓯᕗᓕᖅᑎ ᐄᕙ ᐋᕆᐊᒃ ᐊᖏᖅᓯᒪᓕᖅᑐᑦ ᖃᐃᖅᑯᔭᐅᓯᒪᒐᒥ 
ᑲᓇᑕᒥᒃ ᐱᒋᐊᖅᑎᑦᓯᒋᐊᙵᖅᓯᒪᔪᑦ ᐃᓪᓗᕐᔪᐊᖓᓂ ᐅᖃᓕᒪᒋᐊᖅᑐᕐᓗᓂ ᓯᒪᓐᔅ ᐅᖃᓕᒪᑎᑦᓯᓂᐅᕙᑦᑐᓂ 
ᖃᓄᐃᓕᖓᓕᕐᓂᖓᓄᑦ ᑲᓇᑕᒥ ᑲᑐᔾᔨᖃᑎᒌᑦᑎᐅᔪᑦ ᓄᕕᐱᕆ 3, 2009 ᓵᓚᑦᑕᐅᓐ, ᐳᕆᓐᔅ ᐊᑦᕗᑦ 
ᐊᐃᓚᓐ. 
 
ᓯᕗᓕᖅᑎ ᐅᖃᓕᒪᓛᖅᑐᖅ ᑭᐅᒪᓗᓂ ᐅᖃᐅᓯᒥᓂᖏᓐᓄᑦ ᐃᓄᐃᑦ ᑕᐱᕇᑦ ᑲᓇᑕᒥ ᐊᖏᔪᖅᑳᖓᓂᒃ ᒥᐊᓕ 
ᓴᐃᒪᓐᒥᒃ. ᓯᕗᓕᖅᑎᐅᑉ ᐅᖃᐅᓯᕆᓛᖅᑕᖏᑦ ᐊᑎᓖᑦ “ᐱᔭᕇᖅᑐᐃᓂᖅ ᑲᓇᑕᐅᑉ ᓄᓇᙳᐊᖓᓂᒃ”, 
ᐱᔾᔪᑎᖃᓛᖅᑐᖅ ᐱᔭᕆᐊᓕᖏᓐᓂᒃ, ᐃᓱᒫᓘᑎᐅᔪᓂᒃ ᑐᕌᒐᖏᓐᓂᓪᓗ ᓄᓇᕗᑦ. 
 
ᓯᒪᓐᔅ ᐅᖃᓕᒪᑎᑦᓯᓂᕙᑦᑐᖅ ᐱᒋᐊᖅᑎᑕᐅᓚᐅᖅᓯᒪᔪᖅ 2004-ᒥ ᐸᐸᑦᓯᔨᒃᑯᓐᓄᑦ ᐃᓕᓴᖅᓯᒍᒪᓪᓗᑎᒃ 
ᐊᕐᕌᒍᓂᒃ 40-ᓂᒃ ᓇᓪᓕᐅᓂᖅᓯᐅᕈᑕᐅᑎᓪᓗᒍ 1964-ᒥ ᒪᑐᐃᖅᑕᐅᓚᐅᖅᓯᒪᓂᖓ ᑲᓇᑕᒥ 
ᑲᑐᔾᔨᖃᑎᒌᑦᑎᐅᔪᑦ ᐃᓪᓗᕐᔪᐊᖓ ᓴᓇᐅᒐᕐᓄᑦ ᑯᐃᓐᒧᑦ ᐊᖏᔪᖅᑳᕐᔪᐊᒧᓪᓗ ᓚᔅᑐ ᐱ. ᐱᐅᓴᓐ. ᑲᓇᑕᒥ 
ᑲᑐᔾᔨᖃᑎᒌᑦᑎᐅᔪᑦ ᐃᓪᓗᕐᔪᐊᖓ ᑲᓇᑕᒥ ᐃᓕᓴᖅᓯᓯᒪᒍᑎᐅᔪᖅ ᑲᓇᑕᒥᒃ ᐱᒋᐊᖅᑎᑦᓯᖅᑳᖅᑐᒥᓂᕐᓂᒃ 
ᑲᑎᒪᓚᐅᖅᓯᒪᔪᒥᓂᕐᓂᒃ ᓵᓚᑦᑕᐅᓐᒥ 1864-ᖑᑎᓪᓗᒍ. 
 
ᐊᕐᕌᒍᑕᒫᑦ ᐅᖃᓕᒪᑎᑦᓯᓂᐅᕙᑦᑐᖅ ᑲᓇᑕᒥ ᐱᕕᖃᕐᕕᐅᕙᑦᑐᖅ ᑲᓇᑕᒥᐅᑦ ᖃᐅᔨᒪᔭᐅᑦᓯᐊᖅᑐᑦ ᐊᒥᓱᓄᑦ 
ᐅᖃᐅᓯᖃᕈᓐᓇᕐᓗᑎᒃ ᖃᓄᐃᓕᖓᓕᕐᓂᖓᓂᒃ ᑲᓇᑕᒥ ᑲᑐᔾᔨᖃᑎᒌᑦᑎᐅᔪᑦ, ᐊᒻᒪᓗ ᑲᓇᑕᒥᐅᑦ 
ᐃᓱᒪᑦᓴᖅᓯᐅᕈᑎᖃᕈᓐᓇᕐᓗᑎᒃ ᐊᐱᖅᑯᑎᒋᒍᒪᔭᒥᓂᒃ ᓴᖅᑭᖅᐸᑦᑐᓂᒃ. 
 
ᐅᖃᓕᒪᖃᑦᑕᖅᓯᒪᔪᑦ ᓯᒪᓐᔅ ᐅᖃᓕᒪᑎᑦᓯᔪᓂ ᔮᓐ ᓱᕋᐃ, ᓯᕗᓕᖅᑎ ᑯᐸᐃᒃᒥ, ᑕᓂᔅ ᕙᓐᑎ, ᔫᑳᓐᒥ 
ᓯᕗᓕᖅᑎ; ᕈᐃ ᒪᒃᒧᑐᕆ, ᐃᖅᑲᖅᑐᐃᔨᕐᔪᐊᖅ ᐋᓐᑎᐅᕆᐅᒥ; ᒫᒃ ᔅᑖᕈᕕᔾ, ᑕᑯᓐᓇᕋᑦᓴᓕᐅᖅᑎ; ᐲᑕ ᒫᕼᐃᑦ, 
ᐃᐅᓪᐴᑕᒥ ᓯᕗᓕᖅᑎᒥᓂᖅ; ᐊᒻᒪᓗ, ᔮᓐ ᑯᕌᔅᐱ, ᑯᐃᓐ ᑭᒡᒐᖅᑐᖅᑎᖓ ᓂᐅᕗᐊᓐᓛᓐ ᓛᐸᑐᐊᒥᓗ. 
 
ᐊᕐᕌᓂ, ᐅᖃᓕᒪᓚᐅᖅᑐᖅ ᐸᕗᓕ ᒪᒃᓛᒃᓚᓐ, ᐃᖅᑲᖅᑐᐃᔨᕐᔪᐊᖅ ᑲᓇᑕᒥ ᐊᒻᒪᓗ ᑖᒃᑕ ᐃᐊᓐ ᐅᐃᐅᓪᓴ, 
ᐅᖃᓕᒫᒐᖃᕐᕕᓕᕆᔨ ᐃᑦᑕᕐᓂᓴᓕᕆᔨᓗ ᑲᓇᑕᒥ. 
 

### 
 
ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᒍᓐᓇᖅᑕᐃᑦ: 
ᐄᒪᓕ ᕗᑦᔅ 
ᐱᕙᓪᓕᐊᔪᓕᕆᓂᕐᒧᑦ ᑎᑎᕋᖅᑎ 
ᓯᕗᓕᖅᑎᐅᑉ ᐊᓪᓚᕝᕕᖓᓂ 

 (867) 975-5059 
 ewoods@gov.nu.ca

